
Annotatsiya: Maqolada mahalliy budjet daromadlari tarkibi, mamlakatimiz iqtisodiy barqarorligini ta’minlashda budjet-
soliq siyosatining o‘rni, mahalliy budjet daromadlarini shakllantirishga oid ilmiy-nazariy qarashlar hamda mahalliy budjet 
daromadlarini shakllantirishning tashkiliy-huquqiy va moliyaviy asoslari yoritilgan. Shuningdek, mahalliy soliqlar hisobidan 
barqarorlikni ta’minlash maqsadida soliqlarni hisoblash va undirish jarayonlarini takomillashtirish masalalari bo‘yicha 
amaliy taklif va tavsiyalar berilgan.

Kalit soʻzlar: mahalliy budjet, mahalliy budjet daromadlari, mahalliy soliqlar va yig‘imlar, hududlar moliyaviy barqarorligi, 
budjet jarayonlari, samaradorlik, hududiy budjet-soliq siyosati.

Abstract: The article deals with the composition of local budget revenues, the role of the budget-tax policy in ensuring the 
economic stability of our country, scientific and theoretical views on the formation of local budget revenues, as well as 
the organizational, legal and financial foundations of the formation of local budget revenues, the issues of improving the 
calculation and collection of local taxes in order to recover from local taxes. practical suggestions and recommendations 
are given.

Key words: local budget, local budget revenues, local taxes and fees, financial stability of territories, budget processes, 
efficiency, territorial budget tax policy.

Аннотация: В статье рассмотрены состав доходов местных бюджетов, роль бюджетно-налоговой политики в 
обеспечении экономической стабильности нашей страны, научно-теоретические взгляды на формирование 
доходов местных бюджетов, а также организационные, правовые и финансовые основы. формирования доходов 
местных бюджетов, вопросы совершенствования исчисления и сбора местных налогов в целях взыскания местных 
налогов, даются практические предложения и рекомендации.

Ключевые слова: местный бюджет, доходы местного бюджета, местные налоги и сборы, финансовая устойчивость 
территорий, бюджетные процессы, эффективность, налоговая политика территориального бюджета.

K I R I S H
Mahalliy budjet daromadlari hisobidan sarflanadigan mablag‘lar aholi turmush tarzini yaxshilash, 

infratuzilma obyektlarini saqlab turish va boshqa ijtimoiy-iqtisodiy masalalarni hal etishga yo‘naltiriladi. Biroq 
ushbu mablag‘lar hududlarni iqtisodiy rivojlantirish maqsadida qo‘shimcha investitsiyalarni to‘liq moliyalashtirish 
imkonini bermaydi. Shu sababli, mamlakatimiz budjet qonunchiligidan kelib chiqib, respublika budjetiga 
tushadigan umumdavlat soliqlarining bir qismi ajratmalar shaklida mahalliy budjetlarga qayta taqsimlanadi. Bu 
mexanizm hududlar moliyaviy barqarorligini ta’minlashda muhim ahamiyat kasb etadi.

Iqtisodchi olim Sh. Toshmatov mahalliy budjet tushumlarini ko‘paytirishga qaratilgan chora-tadbirlarni 
o‘rganib, soliqlarni turli darajadagi budjetlar o‘rtasida taqsimlash tizimini takomillashtirish zarurligini ta’kidlagan. 
U mahalliy hokimiyatlarning soliqlardan tushadigan daromadlarni oshirishga bo‘lgan qiziqishini kuchaytirish, 
hududiy soliq salohiyatini aniqlash hamda mahalliy soliqlarni undirish mexanizmini yaxshilash masalalarini tahlil 
qilgan.

Mahalliy soliqlarni hisoblash va undirish mexanizmlarini takomillashtirishga qaratilgan ko‘plab ilmiy 
tadqiqotlarda mahalliy budjet daromadlarini barqarorlashtiruvchi asosiy omil sifatida yangi soliq obyektlarini 
aniqlash va ularni undirish mexanizmini soddalashtirishga alohida e’tibor qaratilgan

M A V Z U G A  O I D  A D A B I Y O T L A R  S H A R H I
Raqamli iqtisodiyot sharoitida mahalliy budjet daromadlarini tashkil etuvchi soliqlarning mohiyati, ularning 

vazifalari, xususiyatlari hamda ular bilan bog‘liq muammolarning nazariy jihatlari xorijiy va respublikamiz 
iqtisodchi olimlari tomonidan doimiy ravishda tadqiq etib kelinmoqda.

Rus olimi I.A. Drojjina yer va boshqa ko‘chmas mulk obyektlariga soliq solishning yagona tartibini yaratish 
tarafdori sifatida o‘z tadqiqotlarida “umumiy ko‘chmas mulk obyektlarini ularning mansubligi va foydalanish 
turiga qarab farqlash zarurligiga” e’tibor qaratgan [1].

Rus iqtisodchi olimi D.A. Smirnov esa ko‘chmas mulkni soliq to‘lovchining maqomiga qarab tasniflash 
zarurligini ta’kidlaydi [2].

Mamlakatimiz iqtisodchi olimlari — professor U. Burxanov va dotsent X. Qurbonovlar mahalliy budjetlar 
daromad bazasini mustahkamlashda yirik real sektor korxonalarida asosiy vositalar qiymati yuqori ekanligidan 
kelib chiqib, mol-mulk solig‘i stavkasini ishlab chiqarishda (tijorat maqsadida) foydalaniladigan va ishlab 
chiqarishda foydalanilmaydigan asosiy vositalar bo‘yicha tabaqalashtirib qo‘llash zarurligini taklif etganlar. 
Shuningdek, ular kichik biznes va xususiy tadbirkorlik subyektlari faoliyatini yanada jadallashtirish lozimligini 
ta’kidlaganlar [3].

Iqtisodchi olim A. Xayriddinovning fikricha, har bir mahalliy ma’muriy hududdagi soliq tizimi tomonidan 
undiriladigan umumdavlat soliqlari bo‘yicha soliq tushumlarining ma’lum bir qismini bevosita mahalliy 
budjetlarning ixtiyoriga biriktirilgan daromadlar shaklida qat’iy ulushda va doimiy asosda qoldirish belgilab 
qo‘yilishi lozim. Shu bilan birga, asosiy e’tibor budjet tizimi bo‘g‘inlari o‘rtasida daromadlarni qayta taqsimlashning 
muhim mexanizmlaridan biri — me’yoriy ajratmalar tizimini takomillashtirishga qaratilishi kerak. U, shuningdek, 
bozor iqtisodiyotining talablaridan kelib chiqib, mahalliy budjetlar daromad bazalari barqarorligini ta’minlashda 
ularning biriktirilgan daromadlariga ustuvorlik berish maqsadga muvofiq ekanini qayd etadi [4].

Iqtisodchi olim A.X. Islamqulov esa respublikamizda davlat budjeti daromadlari barqarorligini hamda turli 
darajadagi budjetlar o‘rtasida daromadlar mutanosibligini ta’minlash maqsadida markaziy va mahalliy davlat 
hokimiyatlari o‘rtasida moliya-budjet va budjet-soliq sohalaridagi vakolatlarni aniq belgilab olish zarurligini 
ta’kidlaydi. U budjet tizimining bo‘g‘inlari o‘rtasida daromad vakolatlari va xarajat majburiyatlarini optimal 
taqsimlash tizimini mahalliy budjetlar barqarorligini ta’minlash nuqtayi nazaridan amalga oshirish lozimligini 
taklif etgan [5].

Mamlakatimizda olib borilayotgan iqtisodiy islohotlar va mahalliy boshqaruv organlarining vakolatlarining 
kengaytirilishi natijasida ularga ma’muriy hududlarning ijtimoiy-iqtisodiy barqarorligini ta’minlash vazifasi 
yuklatilgan. Amaldagi qonunchilikka muvofiq, hududlar reja ko‘rsatkichlarini belgilangan muddatlarda bajarishlari 
uchun ma’lum moliyaviy baza talab etiladi. Ushbu bazaning asosi mahalliy budjetlar hisoblanadi.

T A H L I L  V A  N A T I J A L A R
O‘zbekiston Respublikasi Prezidentining 2017-yil 13-dekabrdagi “Mahalliy davlat hokimiyati organlarining 

moliyaviy erkinligini oshirish, mahalliy budjetlarga tushumlarning toʻliqligini taʼminlash boʻyicha soliq va moliya 
organlari javobgarligini kuchaytirishga oid qoʻshimcha chora-tadbirlar toʻgʻrisida”gi PF-5283-son1li Farmoni 
mahalliy budjetlarning daromad bazasini tubdan mustahkamlash va nomarkazlashtirish asosida hududlarni 
kompleks rivojlantirishni barqaror moliyalashtirish, budjetlararo munosabatlarni yanada takomillashtirish, 
mahalliy davlat hokimiyati organlarining moliyaviy erkinligini kuchaytirish, kichik biznes va xususiy tadbirkorlikni 
rivojlantirishga ko‘maklashish, yangi ish o‘rinlarini yaratish hamda aholi bandligini ta’minlashga qaratilgan 
chora-tadbirlarni belgilab berdi [6].

Farmonda quyidagi ustuvor yo‘nalishlar aniq belgilab qo‘yilgan:
– birinchidan, soliqlar va boshqa majburiy to‘lovlarning aniq turlarini mahalliy budjetlarga biriktirish orqali 

ularning daromad bazasini tubdan mustahkamlash;

1	  https://lex.uz/docs/-3454970



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 435

2025-yil, oktyabr.  № 10-son.

– ikkinchidan, viloyat, shahar va tuman budjetlarini subvensiyadan chiqarish, ularning yuqori turuvchi 
budjetlarga qaramligini bosqichma-bosqich qisqartirish hamda bu asosda hududlarni ijtimoiy-iqtisodiy 
rivojlantirish masalalarini hal etishda mahalliy davlat hokimiyati organlari erkinligi va mas’uliyatini oshirish;

– uchinchidan, mahalliy budjet daromadlarini oshirish maqsadida tizimli asosda qo‘shimcha rezervlarni 
aniqlab borish;

– to‘rtinchidan, deputatlik va jamoatchilik nazoratini keng jalb qilgan holda mahalliy budjetlarni shakllantirish 
jarayonining shaffofligini ta’minlash hamda uning bajarilishi ustidan nazoratni kuchaytirish;

– beshinchidan, mahalliy budjetlar daromad bazasini mustahkamlash va xarajatlarning tasdiqlangan 
parametrlarini o‘z vaqtida hamda maqsadli moliyalashtirish, ijtimoiy soha obyektlari va infratuzilmani yanada 
rivojlantirish va tegishli darajada saqlab turish ustidan mahalliy davlat hokimiyati, moliya va soliq organlarining 
javobgarligini kuchaytirish (1-jadval).

 
1-jadval. Soliq turlari bo‘yicha 2023-2024-yil budjetga tushgan tushumlar tahlili[7] (mlrd.so‘m)

№ Soliq turlari 2023-yil 2024-yil Farqi (+;-) Oʻsish 
surʼati

  Mahalliy budjet daromadlari 55 728,90 74 896,70 19 167,80 134,4

  shu jumladan:

1 Yer qaʼridan foydalanganlik uchun soliq 15 300,3 20 170,0 4 869,7 131,8

2 Suv resurslaridan foydalanganlik uchun soliq 791,4 1 173,0 381,60 148,2

3 Mol-mulk soligʻi 5 097,7 6 805,0 1 707,3 133,5

4 Yer soligʻi 6 890,1 8 216,0 1 325,9 119,2

5 Aylanmadan olinadigan soliq 2 407,3 2 829,0 421,7   117,5   

1-jadval ma’lumotlariga asosan mahalliy budjet daromadlari tahlilini yanada chuqurroq ko‘rib chiqadigan 
bo‘lsak, biriktirilgan soliqli daromadlar 2023-yildan 2024-yilga nisbatan 34,4 foizga oshgan. Bu holat mahalliy 
budjetlarning barqaror o‘sayotganini ko‘rsatadi. Biroq, mahalliy budjet soliqli daromad turlari o‘rtasida sezilarli 
farqlar mavjud.

Aylanmadan olinadigan soliqning o‘sish sur’ati juda kichik — atigi 17,5 %. Bu holat iqtisodiyotdagi past 
o‘sish darajasi yoki inflyatsiya ta’siri bilan izohlanishi mumkin. Bunday soliq dinamikasi iqtisodiyotdagi umumiy 
faollik bilan bevosita bog‘liq bo‘lib, aholi va biznes subyektlarining xarid qobiliyati yetarli darajada oshmaganligini 
ko‘rsatadi.

Yer qa’ridan foydalanganlik uchun soliq 2023-yilga nisbatan 2024-yilda 31,8 % ga, suv resurslaridan 
foydalanganlik uchun 48,2 % ga, mol-mulk solig‘i 33,5 % ga va yer solig‘i 19,2 % ga oshgan. Ushbu o‘sish 
tendensiyasi, xususan, yer solig‘ining ortishi yer bozorining faollashganligidan dalolat beradi. Yangi qurilishlar, 
ishlab chiqarish maydonlari kengayishi hamda yerga bo‘lgan talabning ortishi natijasida bu soliqdan tushumlar 
oshmoqda. Shuningdek, suv resurslaridan foydalanganlik uchun soliqning ortishi suvdan foydalanuvchi 
subyektlar soni ko‘payganini bildiradi.

O‘zbekiston Respublikasining 2024-yil 24-dekabrdagi “Soliq va budjet siyosatining 2025-yilga mo‘ljallangan 
asosiy yo‘nalishlari qabul qilinganligi munosabati bilan O‘zbekiston Respublikasining ayrim qonun hujjatlariga 
qo‘shimcha va o‘zgartirishlar kiritish to‘g‘risida”gi O‘RQ-1014-son2li Qonuniga asosan mahalliy budjet soliqli 
daromadlarida quyidagi o‘zgarishlar amalga oshirildi [8].

Jumladan, 2025-yil 1-yanvardan boshlab:
– suvdan foydalanuvchilar, jumladan, elektr stansiyalari, kommunal xizmatlar, pivo va vinodan tashqari 

alkogolsiz va alkogolli ichimliklar ishlab chiqaruvchilar hamda sanoat korxonalari uchun suv resurslaridan 
foydalanganlik uchun soliq stavkalari 10 % ga oshirildi;

– Prezidentning 2023-yil 1-apreldagi PQ-107-sonli qaroriga muvofiq, boshqa tarmoqlar uchun suv solig‘i 
stavkalari sanoat uchun belgilangan tariflar bilan bosqichma-bosqich unifikatsiya qilinadi;

– avtomobillarni yuvishda foydalaniladigan suv uchun soliq stavkasi 5,5 baravar oshirilib, 1 kubometr 
uchun 2700 so‘mdan 15 ming so‘mgacha belgilandi;

– qazilma boyliklardan olinadigan soliq ulushi ularning xarid narxiga nisbatan pastligi inobatga olinib, 
marmar, granit, tabiiy bezaktosh, qum-shag‘al aralashmasi (shu jumladan, qurilish qumi va qumtoshlar) uchun 
alohida soliq stavkalari joriy etildi;

2	  https://lex.uz/ru/docs/-7279923

– kon-kimyo xomashyosi hamda boshqa noruda qurilish materiallari uchun qazib olingan hajmga 
belgilangan qat’iy stavkalar 10 % ga indeksatsiya qilindi;

– yuridik va jismoniy shaxslar uchun yer solig‘ining bazaviy stavkalari 10 % ga oshirildi;
– tovarlar, ishlar va xizmatlar elektron savdosi bilan shug‘ullanuvchi kompaniyalar (marketpleyslar) uchun 

foyda solig‘i stavkasi 7,5 % dan 10 % gacha, aylanmadan soliq stavkasi esa 2 % dan 3 % gacha oshirildi;
– mahalliy budjet daromadlarini oshirish maqsadida yuridik va jismoniy shaxslarning turar va noturar 

ko‘chmas mulk obyektlariga solinadigan mol-mulk solig‘i stavkalari 10 % ga indeksatsiya qilindi (Kengashlar bu 
soliqqa 0,5 gacha pasaytiruvchi koeffitsiyent qo‘llashi mumkin);

– yakka tartibdagi tadbirkorlar uchun qat’iy belgilangan soliq stavkalari 10 % ga oshirildi, faoliyat turi va 
hududiga qarab minimal hamda maksimal stavkalar belgilandi;

– Qoraqalpog‘iston Respublikasi Jo‘qorg‘i Kengesi, viloyatlar va Toshkent shahar kengashlariga Soliq 
kodeksining 383-moddasida o‘rnatilgan qat’iy soliq stavkalarining eng kam va eng yuqori stavkalari diapazoni 
doirasida tuman va shaharlarning iqtisodiy rivojlanish darajasidan kelib chiqib yakka tartibdagi tadbirkorlar 
uchun soliq miqdorini belgilash vakolati berildi;

– jami yillik daromadi 100 mln so‘mgacha bo‘lgan yakka tartibdagi tadbirkorlarning xodimlariga oylik ish 
haqidan 12 % stavkadagi jismoniy shaxslardan olinadigan daromad solig‘ini yoki yakka tartibdagi tadbirkor 
uchun belgilangan qat’iy daromad solig‘ining 50 % ini to‘lash imkoniyati yaratildi;

– bozorlar va savdo majmualarida ishlayotgan yakka tartibdagi tadbirkorlarning xodimlari uchun to‘lanadigan 
ijtimoiy soliq miqdori boshqa joylarda ishlayotgan yakka tartibdagi tadbirkorlar xodimlariniki kabi 1 BHM (375 
ming so‘m) etib belgilandi;

– mol-mulkini ijaraga beruvchi jismoniy va yuridik shaxslar uchun ijaraning eng kam stavkalari 10–12 % ga 
oshirildi;

– 1-yanvardan boshlab yuridik shaxslarning mol-mulkiga solinadigan soliqni hisoblash bazasini aniqlashda 
1 kvadrat metr uchun belgilangan eng kam qiymat 8,3–10 % ga oshirildi:

• Toshkent shahrida — 3,3 mln so‘m (ilgari 3 mln so‘m edi);
• Nukus va viloyat markazlarida — 2,2 mln so‘m (ilgari 2 mln so‘m edi);
• boshqa shaharlar va qishloq joylarda — 1,3 mln so‘m (ilgari 1,2 mln so‘m edi).
– Toshkent shahri, viloyatlar va Qoraqalpog‘iston Respublikasi kengashlariga soliq solish maqsadida 

ko‘chmas mulk ijara qiymatlariga 2 gacha oshiruvchi koeffitsiyent qo‘llash, shuningdek suv solig‘i stavkalariga 
0,7 gacha kamaytiruvchi va 1,5 gacha oshiruvchi koeffitsiyent joriy etish vakolati berildi;

– tuman va shahar kengashlariga noruda qurilish materiallari (sementdan tashqari) uchun belgilangan 
qat’iy stavkaning 1,3 barobarigacha oshiruvchi koeffitsiyent qo‘llash huquqi berildi.

Yuqorida keltirilgan 2025-yil uchun soliq o‘zgarishlari mahalliy budjet daromadlarini oshirish, hududlarning 
moliyaviy mustaqilligini kuchaytirish va budjet barqarorligini ta’minlashga xizmat qiladi.

X U L O S A  V A  T A K L I F L A R
Ilg‘or rivojlangan mamlakatlarda mahalliy budjet daromadlarining asosiy qismini ko‘chmas mulk solig‘i 

tashkil etishini inobatga olgan holda, budjet-soliq siyosatining asosiy yo‘nalishlarini belgilash jarayonida mavjud 
yer va mol-mulk resurslaridan samarali soliq undirish mexanizmlarini joriy etish zarur. Bu yondashuv mahalliy 
budjet daromadlari barqarorligini ta’minlab, moliyaviy resurslardan oqilona va samarali foydalanish imkonini 
beradi.

Shu maqsadda respublikamiz hududidagi barcha yer maydonlari va ko‘chmas mulk obyektlarini to‘liq 
inventarizatsiyadan o‘tkazish, ularni raqamlashtirish hamda Kadastr agentligi tomonidan yagona onlayn axborot 
tizimini joriy etish lozim. Ushbu chora mahalliy budjetga tushumlarni oshirish, soliq ma’lumotlar bazasining 
shaffofligini ta’minlash va soliq solish bazasini kengaytirish imkonini beradi.

Foydalanilgan adabiyotlar ro‘yxati:
1.	 Налоговые системы зарубежных стран. Учебно-методическое пособие/ Л.В. Попова, И.А. Дрожжина, Б.Г. 

Маслов. - 2-е изд. – М.: Дело и Сервис, 2011. – 92 с.
2.	 Смирнов Д.А. Оценочные понятия и принципы налогового права: вопросы соотношения и правоприменения // 

Ленинградский юридический журнал. – 2013. – №2. – С. 87-104.
3.	 U.Burxanov, X.Qurbonov. “Iqtisodiyot va innovasion texnologiyalar” ilmiy elektron jurnali. № 1, yanvar-fevral, 2018-yil 

1/2018 (№ 00033) www.iqtisodiyot.uz.
4.	 A.B. Xayriddinov. Mahalliy budjetlar daromad bazalarining barqarorligini ta’minlash yo‘llari. I.f.n. ilmiy darajasini olish 

uchun tayyorlangan diss. avtoreferati. –T.: 2011-yil b. 13.
5.	 Islamkulov A.K. Budjetlararo mutanosiblikni ta’minlashda soliqlar tizimini takomillashtirish I.f.d (DSc) ilmiy darajasini 

olish uchun tayyorlangan diss. Avtoreferati 2019-yil b.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 437

2025-yil, oktyabr.  № 10-son.

6.	 O‘zbekiston Respublikasi Prezidentining «Mahalliy davlat hokimiyati organlarining moliyaviy erkinligini oshirish, 
mahalliy budjetlarga tushumlarning to‘liqligini ta’minlash bo‘yicha soliq va moliya organlari javobgarligini kuchaytirishga 
oid qo‘shimcha chora-tadbirlar to‘g‘risida”gi PF-5283-son Farmoni 2017-yil 13-dekabr;

7.	 O‘zbekiston Respublikasi Davlat soliq qo‘mitasi ma’lumotlari asosida muallif tomonidan tuzilgan.
8.	 O‘zbekiston Respublikasining 2024-yil 24-dekabr kungi “Soliq va budjet siyosatining 2025-yilga mo‘ljallangan asosiy 

yo‘nalishlari qabul qilinganligi munosabati bilan O‘zbekiston Respublikasining ayrim qonun hujjatlariga qo‘shimcha va 
o‘zgartirishlar kiritish to‘g‘risida”gi O‘RQ-1014-sonli Qonuni.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 10

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


